
亡晚就則善終朝華之草夕而零落松柏之茂隆寒不
衰是以君子戒於闕黨也夫能屈以爲伸讓以爲得弱
以爲彊鮮不遂矣夫毁譽者愛惡之原而禍福之機也
孔子曰吾之於人誰毁誰譽以聖人之德猶尚如此况
庸庸之徒而輕毁譽哉人或毁已當退而求之於身若
已有可毁之行則彼言當矣若已無可毁之行則彼言
妄矣當則無怨於彼妄則無害於身又何反報焉諺曰
救寒莫如重裘止謗莫如自脩斯言信矣
景初元年春正月壬辰山茌縣言黃龍見髙堂隆以爲
魏得土德故其瑞黃龍見宜改正朔易服色以神明其
政變民耳目帝從其議三月下詔改元以是月爲孟夏

